
Shri RadhikAstavarAja Stotram

ஶ்ரீராதி⁴காஸ்தவராஜஸ்தோத்ரம்

ஶ்ரீமதே ராமாநுஜாய நம:॥
த்⁴யாயேந்நீலாம்ப³ரீம் ஶ்யாமாம் கௌ³ரவர்ணாம் வராங்க³நாம் ।
வேத³கு³ஹ்யா கு³ணாதீதா ராதா⁴க்ரு’ஷ்ணஸமந்விதா ॥ 1॥
மோஹிநீ ஸுந்த³ரீ பா³லா ரஸரூபா ஹரிப்ரியா ।
ஶ்ரீக்ரு’ஷ்ணவல்லபா⁴ ராதா⁴ புருஷோத்தமதீ⁴மத:॥ 2॥
தருணா கருணா ரக்தா அலங்காரஜிதோபமா ।
நிர்ப⁴யா கோமலா ஸீமா சந்த்³ரகோடிநிபா⁴நநா ॥ 3॥
நூபுரா ஸஹிதா பத்³மா பாத³யுக்³மமநூபமா ।
கேலிக³ர்ப⁴ஸமாஜங்கா⁴ நிதம்பி³நி மநோரமா ॥ 4॥
நீலாம்ப³ரபரீதா⁴நா கிங்கிணீகடிமேக²லா ।
க்ரு’ஶோத³ரீ சாதிநம்ரா கோ³பபத்நீ நமஸ்க்ரு’தா ॥ 5॥
த்ரிவலீநாபி⁴க³ம்பீ⁴ரா பீநதுங்க³பயோத⁴ரா ।
கஸ்தூரீமலயாலிப்தா சர்சிதாவர்துலஸ்தநா ॥ 6॥
ரத்நமுக்தாமணீமாலா கஞ்சுகீபரிரஞ்ஜிதா ।
நாநாரத்நமயீக்³ரீவா ஶோபி⁴தா வ்ரஜமண்ட³லா ॥ 7॥
த்³விபு⁴ஜா ஸர்வதா³ ஶுப்⁴ரா ஶீதலா ச வரப்ரதா³ ।
கமலா அங்க³தா³ ஸௌம்யா கங்கணை: பரிஸம்மிதா ॥ 8॥
முத்³ரிகாங்கு³லியுக்தா ச கோமலா பத³காரிகா ।
அமிதா அம்ரு’தா புண்யா கிஶோரீ கமலாநநா ॥ 9॥
மது⁴ரீ ஸரஸீ வாசா பி³ம்போ³ஷ்டீ² க்ரு’ஷ்ணசும்பி³தா ।
ஹஸிதா லஸிதா நம்ரா நாஸாமுக்தாமநோஹரா ॥ 10॥
சஞ்சலா சபலா ஸ்நேஹா மத³தூ⁴ர்ணிதலோசநா ।
ஸ்வாமிநீ ஸுமுகீ² சந்த்³ரா பா⁴லே திலகநிர்மிதா ॥ 11॥

ஸிந்தூ³ரகுங்குமாரங்கா³ பி³ந்து³கீ பரிராஜிதா ।
ப³தஶோபா⁴கரீ தௌ⁴தா கநகா கர்ணகுண்ட³லா ॥ 12॥
ஸ்வர்ணாம்ப³ராந்விதா ரத்நஶிரோமணிவிராஜிதா ।
ஶ்ரதிநிர்மாணதா³ ஶ்யாமா ஸுகேஶீ வேணுப³ந்த⁴நா ॥ 13॥
ஸர்வாப⁴ரணஶோபா⁴ட்⁴யா நாநாரத்நோபஶோபி⁴தா ।
அபாத³கேஶபர்யந்தா த்³ரு’ஶ்யதா லஜ்ஜிதா ரமா ॥ 14॥
நேதிநேதி சதுர்வேதா³ ப்³ருவந்தி ஶ்ருதிகோ³சரா: ।
நிஜகாநநமத்⁴யஸ்தா² ராதி⁴கா க்ரு’ஷ்ணதல்பகா³॥ 15॥
பய:பே²நநிபா⁴ரௌப்யா க்ரு’ஷ்ணபா⁴க்³யவ்ரஜாங்க³நா ।
மைது²நீசாதுரீ ஶ்யாமா விபரீதரதிப்ரதா³॥ 16॥
தா³மிநீ மேக⁴ஸம்யுக்தா ப்ரகாஶா வ்ரஜமண்ட³லா ।
பீதா க்ரு’ஷ்ணயுதாஶ்லிஷ்டா உதி³தா சந்த்³ரமண்ட³லா ॥ 17॥
ஸுக³ந்த⁴வாஸிதாங்கீ³ ச ஸுரபி:⁴ புஷ்பஸம்யுதா ।
லோபிதா குலமர்யாதா³ ராஸகேலிபராக்ரமா ॥ 18॥
ஸ்வப்நகாமா மஹாவீர்யா ப்³ரஹ்மரூபத⁴ரா வரா ।
மந ஆகர்ஷணீ பா⁴மா ஆநந்தா³ க்ரு’ஷ்ணஸேவிதா ॥ 19॥
ஸுரூபா ஸுப⁴கா³ கோ³ப்யா ராஸமண்ட³லஸம்ஸ்தி²தா ।
தேஜஸ்விநீ பரா கௌ³ரீ பா⁴மிநீ மோக்ஷதா³யிகா ॥ 20॥
புரீமார்க³ஸ்தி²தா நித்யா பாத³கு³ல்மப்ரகாஶிகா ।
தருணீ ரூபஸம்பந்நா ஸுதா⁴ஸிந்து⁴ரஸாயநா ॥ 21॥
கோ³பிகா நாயிகா கந்யா கௌமாரீ நவயௌவநா ।
ஸ்வரூபா ஹேமவர்ணாபா⁴ வ்ரஜபூ⁴ஷணபூ⁴ஷிதா ॥ 22॥
உஜ்ஜி²தா வேத³மர்யாதா³ நிர்மலா தநுக³ர்விதா ।
ஆபீ⁴ரநாக³ரீ கந்யா காமிநீ க்ரு’ஷ்ணயோஷிதா ॥ 23॥
க³ஜிஸ்தம்ப⁴கரீ ரம்பா⁴ ஆநந்தா³ ரஸதா³யிகா ।
ராதி⁴கா முத்³ரிதஜ்யோத்ஸ்நா க்ரு’ஷ்ணகேலிஸ்தி²ரா மநா:॥ 24॥
வல்லவீ வநிதா முக்²யா கோ³பிகா ஸுக²தா³யிகா ।

ப்ரணிதா ப்ரேரிதா ரம்யா ரமிதா கு³ணஸாக³ரா ॥ 25॥
மாதங்கி³நீ மஹாமத்தா மது⁴பாநபராயணா ।
வ்ரு’ஷபா⁴நுஸுதா ராதா⁴ த³ர்பிதா க்ரு’ஷ்ணஜல்பிதா ॥ 26॥
அமோகா⁴ ப்ரியவாதி³ந்யா மங்க³ளா மங்க³ளப்ரியா ।
ஸுமஹா ஸத்யவாதி³ந்யா ஸகீ²பி: ⁴ பரிவாரிதா ॥ 27॥
க்ரு’ஷ்ணநாமஸதா³த்⁴யேயா க்ரு’ஷ்ணநாமஸதா³ரதா ।
க்ரு’ஷ்ணநாமஸதா³வக்த்ரா க்ரு’ஷ்ணநாமஹ்ரு’தி³ஸ்தி²தா ॥ 28॥
வநசரீ வரபுத்ரீ ச மதா³தூ⁴ர்ணிதவல்லபா⁴ ।
கே³ஹிநீ த்வரிதா ரம்யா க்ரு’ஷ்ணயோக்³யா மஹோத்தமா ॥ 29॥
மநஸ்விநீ க்ரு’பாகர்த்ரீ கலகீ³தநி நர்த்தகீ ।
வந்தி³தா ச ஸ்துதா நம்யா பூஜிதா ப²லதே³வதா ॥ 30॥
த³த்³த்⁴யோத³நஸுதா⁴போ⁴ஜ்யா க்ரு’ஷ்ணத³ர்ஶநலாலஸா ।
நவேத³வேத³விஜ்ஞேயா ப்³ரஹ்மஶங்கரவாஞ்சி²தா ॥ 31॥
பரஸ்பரக்ரு’தாநந்தா³ கமலா விஸ்மிதாநநா ।
நகா²ங்கிதக்ரு’தா தே³ஹா ஸாவித்ரீ ஸம்ப்⁴ரமா உமா ॥ 32॥
அங்க³தா³ஸுக²தா³ஸீமா ஹேமவல்லீவநோபமா ।
தாம்பூ³லசர்சிதா ரத்நா ஸம்புடா ஸம்முகோ²ந்முகா²॥ 33॥
படி²தா க்ரு’ஷ்ணஸந்துஷ்டா ஹஸிதா வ்ரு’ஷபா⁴நுஜா ।
ராதி⁴காராதி⁴தா ராதா⁴ ராதி⁴கா க்ரு’ஷ்ணதே³வதா ॥ 34॥
இதி ஶ்ரீகௌ³தமீதந்த்ரே ஶ்ரீக்ரு’ஷ்ணோக்த ஶ்ரீராதி⁴காஸ்தவராஜ:ஸம்பூர்ணம் ॥

